
EUZKO-DEYA 

EUZKELDUN NESKATILLAI 

E M A K U M I E N JAKIN-BIARRAK 

"Euzko-Deya'' zuzentzen daben mutillak laketu (permiti-

du) dauskube-ta, ekin dayogun geure arluari, 

¿Zer jakin biar-dau emakumiak? 

Orra or arazo zalla: ¿Ondo ete-dago emakumia jakittuna 

ixatia, ala obe da etxekandera bati dagokijona bakarrik ja-

kitia? Bildur-bage esango dot, ori aittatutia lotsagarrija dala 

emakumientzat, eta ona emen zegaittija. 

Gixonak lez emakumiak be, bere gogua dauko, ta gogua 

lurra lakoxia da: landuten ezpa-da eztau arnaririk (frutorik) 

emoten. Gixonak lez emakumiak be, artezu biar-daun adi-

mena dauko, zuzendu biar-daun guramena, azpiratu biar 

dauzan naikunde oker ta nabarkerijak, erabilli biar-dauzan 

ogasunak... ¿gixonari baño errazago ete-yako, ezer ikasi-ba-

ge, biarkun orrek betetia? ¿Ez-ete-dira emakumiak etxe-

ogasunak ondatu ala eusten dabezanak? ¿Ez-ete-dira emaku-

miak seme-alabeak menduten dabezanak? ¿Ez ete dira ema-

miak, itz baten esateko, gixasemien lenengo orkartiak (pau-

suak) arteztuten dabezanak? 

Orain baño lenago, arazo onetzaz bai-dot iñardun, garran-

tzi andikuna deritxot-eta. Neskatillaen ikaskintzea, benaz-

kua, sendua, zabala ta sakona, alik osoena, ixan biar-da beti. 

Alegiña egin biar-da bere gogua sendotuteko ta bere adimena 

apainduteko. Eta ori eskatu biar-dogu sendi edo pamilijaren 

ixenian, osasunaren ixenian, amatasunaren ixenian, ezkon-

tzaren ixenian, etxiaren ixenian... 

Eta neskatillai esango dautsegu: ikasi egixube, zuben adi-

mena landu egixube; baña gauza bi biar-biarrezkuak yatzu-

bez: lenengua da, zuben ikastiakaitik eztozubezala alaba, 

emazte ala ama-biarkunak laga biar onek lenenguak ixan biar 

dira-ta; bigarrena, zuben jakindasuna dala-ta etzariela arro-

puztu biar. Gauza bi onek beteta, gura dozuben aña ikasi egi-

emoten. Gixonak lez emakumiak be. arteztu biar-dauzan nai-

xube, ta iñok ezin-ixango dautzube ezer esan. 

Emakume gaste bat ezautu dot. bere gauza gustijetan mai-

ttagarija. Bein, bere semiari ikastolean emondako ikaskixuna 

zuzentzen iñardubala, senarrak ikusi ta ikaratuta ittandu eu-

tson: ¿Baña euk lateraz ete-dakin?—Rai, ene maittia,—eran-

tzun eutson emazte zoruntsubak. 

¡Apaldasunaren erakuspen ederra! 

Neskatillak: ikasi-zaliak ixan zaitteze, baña ez sasi-jakitu-

nak; zurrak. baña ez arruak. Eta olan zuben senide ta aizki-

diak maite-ixango zabez (zaitube), ta iñaka (burla) gaiztoen 

bildur etzaire ixango. 

ETXAKIN. 


